
மூசா நபி புராணம்‌ 101 

விசும்பினி லுறைந்த முகிற்கண மெவையும்‌ 
விரிதிரைப்‌ புனலையுண்‌ டெழுந்து 

திசைதிசைப்‌ பரவி மின்னியே குமுறித்‌ 
தாத்திரி தனில்‌ மழைச்‌ சிதறப்‌ 

பசைபயிர்‌ குலங்கள்‌ வளர்தரப்‌ பொழிலும்‌ 
பச்செனச்‌ செழித்து மென்மலர்கள்‌ 

நசையிலாப்‌ பூத்து நற்செங்காய்ப்‌ பழங்கள்‌ 
நயமுடன்‌ மலிந்திடும்‌ நாடே 

(நாட்டுப்‌ படலம்‌ : 1) 

அகில உலகம்‌ என்னும்‌ பொருளில்‌ தாத்திரி என்னும்‌ சொல்லை 
ஆசிரியர்‌ பயன்படுத்தி உள்ளார்‌. அகில உலகத்தையும்‌ ஆளும்‌ 

அல்லாஹ்‌ என்று பொருள்பட இவ்வாறு ஒரு பாடலின்‌ முதலடியில்‌ 
தாத்திரி என்னும்‌ சொல்லும்‌ பயன்படுத்தப்பட்டிருப்பதைக்‌ காணலாம்‌. 

தாத்திரி தனையாளுந்‌ தற்பர னுனக்கு 
(நான்காம்‌ படலம்‌ : 195) 

குழந்தை தாயின்‌ வயிற்றில்‌ தங்கி இருந்து வெளியே உலகினில்‌ 

பிறப்பதைக்‌ கூறவந்த ஆசிரியர்‌ உலகு என்பதனைக்‌ குறிக்கத்‌ தாத்திரி 
என்னும்‌ சொல்லை இவ்வாறு பயன்படுத்தி உள்ளார்‌. 

துாயகடில்‌ தங்கிவெளி தாத்திரி பிறந்த 
நேயமுறும்‌ பிள்ளை... .. 

oe (நான்காம்‌ படலம்‌ : 235) 

பூமியில்‌ என்னும்‌ பொருளில்‌ தாத்திரி என்னும்‌ சொல்‌ பிறிதொரு 
செய்யுளிலும்‌ இவ்வாறு ஆளப்பட்டுள்ளது. இச்‌ செய்யுளில்‌ மகன்‌ 
என்னும்‌ சொல்லின்‌ பன்மையாக மகர்‌ என்னும்‌ சொல்‌ பயன்படுத்தப்‌ 

பட்டுள்ளமையைக்‌ காணலாம்‌. 

தன்மனைவி தன்மகரைத்‌ தாத்திரியில்‌ வீணாய்‌ 
(நான்காம்‌ படலம்‌ ; 214) 

துரிசு என்பது குற்றம்‌, குறை எனப்‌ பொருள்படும்‌, குற்றம்‌ 
என்னும்‌ பொருளில்‌ துரிசு என்னும்‌ சொல்‌ 

தொண்டனேன்‌ செய்த துரிசுகள்‌ பொறுக்கும்‌ (549 : 8) 

என்று தேவாரத்தில்‌ வந்துள்ளது. நூறுத்தீன்‌ புலவரும்‌ தமது மூசா 
நபி புராணத்தில்‌ குறை என்னும்‌ பொருளில்‌ துரிசு என்னும்‌ சொல்லை 
இவ்வாறு ஒரு செய்யுளில்‌ ஆண்டுள்ளார்‌ 

துரிசுறா வறுசு நீளந்‌ தனையுமே சாற்று கென்ன 
ys (நான்காம்‌ படலம்‌ : 982) 

இங்ஙனம்‌ இந்நூலின்‌: சிறப்பியல்புகளைப்‌ பலவாறாகக்‌ கூறலாம்‌.

செய்கலாவுதீனின்‌ வ்ராற்றுப்படை for 
Se 

        

அப்போதவளை: அவள்‌ 

தப்போவை எனும்‌ தனிப்பதி 

என்று வரலாற்றுச்‌ செய்தியாக குறிப்பிடுகிறார்‌. இன்னும்‌. சிறிது 
சென்றால்‌ “காப்பிரியர்‌”* வாழும்‌ பகுதி தென்படும்‌, அதையும்‌ ஓர்‌ 
அடையாளமாய்க்‌ கொள்‌ எனக்‌ கூறுகிறார்‌, கறுப்பு இனத்தவரின்‌ 
வீரன்‌ சிறப்பையும்‌ அவர்தம்‌ அங்க வடிவையும்‌ “கறுப்பர்‌” *காப்பியர்‌” 
என்ற காழ்ப்புச்‌ சிறிதுமின்றி கண்ணியத்துடன்‌ கவியாக்கிமிருக்கும்‌ 
அழகு புலவர்‌ ஆற்றுப்படையின்‌ சிறப்பு மிக்க பகுதி எனலாம்‌. காட்டு 
மானிடரானாலும்‌ இருண்ட மேனியரேயானாலும்‌ அவர்கள்‌ **சூட்டிய 

ண்ட ௬மந்த புகழினர்‌ நாட்டிய பெருமையர்‌”” எனக்‌ குறிப்பிடு 
றார்‌. 

ஆண்டுகள்‌ முன்னர்‌ ஆபிரிக்‌ காவில்‌ 
ஆண்டுள ரவர்க்கும்‌ ஆங்கிலர்‌ தமக்கும்‌ 

பூண்ட போரிடைப்‌ பூண்பெறு வாளினர்‌ 
சூட்டிய வாகையர்‌ சுமந்த புகழினர்‌ 
நாட்டிய பெருமையர்‌ காட்டு மானிடர்‌ 
இருண்ட மேனியர்‌ ௬ருண்ட குஞ்சியர்‌ 
அஞ்சனக்‌ கன்னர்‌ வெஞ்சின முகத்தர்‌ 
அவரமர்‌ இல்லம்‌ ஆங்கொரு பாலா (அ) 

இவற்றையெல்லாம்‌ கடந்து சென்றால்‌ கற்பிட்டி நகர்‌ தோன்றும்‌. 
கற்பிட்டி சிறு துறைமுகப்‌ பட்டினமாக ஒரு, காலத்தில்‌ சிறப்புடன்‌ 
விளங்கிய நகர்‌. இலங்கையை ஆண்ட ஒல்லாந்தர்‌ அங்கு ஓர்‌ 
கோட்டையையும்‌ நிறுவியமை அக்காலத்தில்‌ அது பெற்றிருந்த 
முக்கியத்துவத்தை உணர்த்தும்‌. இது வரலாற்று உண்மை. அதனை 

புலவர்‌ இவ்வாறு குறிப்பிடுகிறார்‌. 

கடாரமிருந்து கடல்‌ கடந்தெய்திய 
ஒல்லாந்தர்‌ கல்லிய உயர்வுறு கோட்டைக்‌ 

கற்பிட்டி யென்னும்‌ நற்பிட்டி தன்னில்‌...... 

பட்டினமென்றால்‌ ஓசைகளுக்குப்‌ பஞ்சமிராது. இடமறிந்து 

செல்ல வேண்டிய பாவலனுக்கு ஓசைகள்‌ கொண்ட நகர்‌ கற்பிட்டி 

என்றால்‌ போதுமா? அந்நகரில்‌ எழும்‌ ஒவ்வொரு வகையான ஓசை 

களையும்‌ இனங்காட்டி வர்ணித்துள்ளார்‌ புலவர்‌. இவ்விடத்தில்‌ 

சிறப்பான உவமைகளை கையாளுகிறார்‌. : 

எமனை ஒக்கும்‌ ஏர்‌ பெறு வாகனம்‌ பீம்‌ பீம்‌ என்னப்‌” பீரிட்‌ 

டோடும்‌ ‘HA pA லொறியின்‌ மின்னனு வோதையும்‌

சிந்து" foi 

அதன்‌ பின்னர்‌ பாட்டுடைத்‌ தலைல ப: ந டுகிறது. 
பல பாடல்கள்‌ பாடிய பின்னர்‌ ஆசிரியர்‌ பா த தலைவரின்‌ 
காயற்பட்டணப்‌ பயணத்தைப்‌ பற்றிப்‌ பாடி உள்ளார்‌... ஒட்ட நாடக 
மெட்டில்‌ அமைந்த அப்பாடலின்‌ முதற்பகுதி வருமாறு ; 

அப்போது நாயகமு மென்றன்‌ அல்லாகு 

அல்லாகிருபையினாற்‌ 

தப்பாமற்‌ காயற்பதி யென்றன்‌ அல்லாகு 

தாமே சென்று வருவோம்‌. 

இதனைத்‌ தொடர்ந்து கண்ணிப்‌ பாடல்கள்‌ இடம்‌ பெற்றுள்ளன , 
அவற்றில்‌ பாட்டுடைத்‌ தலைவர்‌ நிகழ்த்திக்‌ காட்டிய அற்புதங்கள்‌ 

சாதனைகள்‌ விவரிக்கப்‌ பட்டுள்ளன. இரண்டு கண்ணிகள்‌ இவ்வாறு 

தந்தையார்‌ தனையனை, வாழ்த்தியமை குறிப்பிடப்பட்டுள்ளது. 

வாழ்த்தி மகனாரை வந்துமுகந்‌ தடவித்‌ 

தாழ்ததிச்‌ சிரமதனைத்‌ தனியோனையும்‌ புகழ்ந்து 

தந்தையர்‌ சேயுமித்‌ தரணியிலுகப்புடனே 

விந்தையுட னிருக்க வெறொரு புதுமை சொல்வேன்‌. 

பாசிப்‌ பட்டணத்தை. அடைந்த நயினாமுகம்மது வலியுல்லாஷ்‌ 

அங்கிருந்து நீங்கி திருச்சிராப்பள்ளியை அடைந்தார்கள்‌. அங்கே 

அவர்கள்‌ செய்து காட்டிய புதுமைகள்‌ வருணிக்கப்பட்டுள்ளன. 

அதனை வருணிக்க ஆசிரியர்‌ நொண்டிச்‌ சிந்தைப்‌. பயன்படுத்தி 

உள்ளார்‌. நொண்டி நாடகத்தில்‌ நொண்டிச்‌ சிந்து இடம்பெறுகிறது. 
“கள்வனொருவன்‌ படையிலுள்ள குதிரை ஒன்றைத்‌ திருட முயன்‌ 

றான்‌. 'அந்தச்‌ செய்கையின்போது: அவனுடைய கால்‌. தறியுண்டது. 

பின்னர்‌ அவன்‌ நல்வழி அடைந்தான்‌. இந்தச்‌ . செய்யுளில்‌ 

புனைந்து கூறும்‌ இச்சம்பவமே நொண்டிச்‌ கிந்துக்கு. அடிப்படையாக 

அமைகின்றது. சீதக்காதி நொண்டி நாடகமும்‌ இங்ஙனமே 

முஸ்லிம்களிடையே வழங்குகின்றது, அந்த நொண்டிச்‌ ட்ட 

பின்வருமாறு சந்தக்‌ குழிப்பும்‌ அமைத்துள்ளார்‌. ்‌ 

தெந்தினதின தினனா தினனா 

தெந்தின தினதினதின தினனா 

இங்ஙனம்‌ பாடப்பட்டுள்ளன சில அடிகளை இப்பொழுது எடுத்துக்‌ 

கொள்வோம்‌,

